К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Куим арӧссянь сизим арӧсӧдз бӧръясӧ пыртӧмӧн
арлыда кага вылӧ быдтӧлысся сьӧм мынтӧм йылысь»
Коми Республикаса Юралысьлӧн 2020 во косму тӧлысь
9 лунся 25 №-а Индӧдӧ вежсьӧмъяс пыртӧм йылысь
«Челядя семьяяслы канмусянь отсӧг сетан содтӧд мераяс йылысь» Россия Федерацияса Президентлӧн 2020 во рака тӧлысь 20 лунся 199 №-а Индӧдӧн урчитӧм быдтӧлысся сьӧм мынтӧм збыльмӧдӧмкӧд йитчӧм ӧткымын юалӧм йылысь» Россия Федерацияса Президентлӧн 2021 во рака тӧлысь 10 лунся 140 №-а Индӧд серти шуа:
1. Пыртны «Куим арӧссянь сизим арӧсӧдз бӧръясӧ пыртӧмӧн арлыда кага вылӧ быдтӧлысся сьӧм мынтӧм йылысь» Коми Республикаса Юралысьлӧн 2020 во косму тӧлысь 9 лунся 25 №-а Индӧдӧ татшӧм вежсьӧмъяс:
1) 1 пунктын:
а) «сетсьӧ» кыв бӧрын содтыны «челядя семьяяслы, кодъяслы колӧ социальнӧй отсӧг,» кывъяс;
б) «быдтӧлысся мынтӧмсӧ индӧм вылӧ шыӧдчан во водзын мунысь волӧн ІІ квартал вылӧ» кывъяс вежны «быдтӧлысся мынтӧмсӧ индӧм вылӧ шыӧдчан кадпас вылӧ» кывъясӧн;
2) 3 пункт гижны тадзи:
«3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын социальнӧя доръян, торъя категория гражданалы социальнӧя отсалан, тӧрасян да тӧждысян, сы лыдын бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдысь йӧзлы, а сідзжӧ йӧзлы, кодъяс велӧдчан кадколастӧ воштісны бать-мамсӧ либӧ дзик ӧти батьсӧ (мамсӧ), социальнӧя отсалан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.».
2. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь                                                                 В. Уйба
Сыктывкар
2021 вося косму тӧлысь 8 лун

